
સુપ્રભાતશ્લોકાનિ

શ્રીગણેશ પ્રાતઃસ્મરણમ્ -
પ્રાતર્ભજામ્યભયદં ખલુભક્તશોકં
દાવાનલં ગણવિભું વરકુઞ્જરાસ્યમ્ ।

અજ્ઞાનકાનનવિનાશનહવ્યવાહ-
મુત્સાહવર્ધનમહં સુતમીશ્વરાય॥ ૧॥
શ્રીવિષ્ણોર્પ્રાતઃસ્મરણમ્ -

ત્રૈલોક્યચૈતન્યમયાદિ દેવ
શ્રીનાથવિષ્ણો ભવદાજ્ઞયૈવ ।

પ્રાતઃ સમુત્થાય તવ પ્રિયાર્થં
સંસારયાત્રામનુવર્તયિષ્યે॥ ૨॥

વિવિધ કાર્ય કે લિએ સ્મરણ (વિષ્ણોષોડશનામસ્તોત્રમ્) -
ઔષધેચિન્તયેદ્વિષ્ણું ભોજને ચ જનાર્દનમ્ ।
શયને પદ્મનાભં ચ વિવાહે ચ પ્રજાપતિમ્॥ ૩॥
યુદ્ધે ચક્રધરન્દેવં પ્રવાસે ચ ત્રિવિક્રમમ્ ।
નારાયણં તનુત્યાગે શ્રીધરં પ્રિયસઙ્ગમે ॥ ૪॥
દુઃસ્વપ્નેષુ ચ ગોવિન્દં સઙ્કટે મધુસૂદનમ્ ।
કાનને નરસિંહં   ચ પાવકે જલશાયિનમ્॥ ૫॥
જલમધ્યે વરાહં ચ પર્વતે રઘુનન્દનમ્ ।
ગમને વામનં ચૈવ સર્વકાર્યેષુ માધવમ્॥ ૬॥
એતાનિ વિષ્ણુનામાનિ પ્રાતરુત્થાય યઃ પઠેત્ ।
સર્વપાપવિનિર્મુક્તો વિષ્ણુલોકં સ ગચ્છતિ॥ ૭॥
સઙ્કટ નાશ કે લિએ (હકારાદિ પઞ્ચદેવસ્તુતિઃ)
હરં હરિં  હરિશ્ચન્દ્રં હનુમન્તં હલાયુધમ્ ।

પઞ્ચકં વૈ સ્મરેન્નિત્યં ઘોરસઙ્કટનાશનમ્॥ ૮॥
આપન્નિવારણાર્થમ્ -

પ્રભાતે યસ્મરેન્નિત્યં દુર્ગા દુર્ગાક્ષરદ્વયમ્ ।
આપદસ્તસ્ય નશ્યન્તિતમસૂર્યોદયે યયા॥ ૯॥

આયુ પ્રાપ્તિ કે લિએ -
અશ્વત્થામા બલિર્વ્યાસો હનુમાંશ્ચ બિભીષણઃ ।
કૃપઃ પરશુરામશચ સપ્તૈ તે ચિરજીવિનઃ॥ ૧૦॥
સપ્તૈતાન્ સંસ્મરેન્નિત્યં માર્કણ્ડેયમથાષ્ટમમ્ ।
જીવેદ્વર્ષશતં સાગ્રં સર્વવ્યાધિવિવર્જિતમ્  ॥ ૧૧॥ (જીવેદ્વર્ષશતં સોપિ)

કલિનાશકમ્ -
કર્કોટકસ્ય નાગસ્ય દમયાન્ત્યાનલસ્ય ચ ।
ઋતુપર્ણસ્ય રાજર્ષેઃ કીર્તનં કલિનાશનમ્॥ ૧૨॥
નષ્ટ વસ્તુ પ્રાપ્તિ કે લિએ (કાર્તવીર્ય દ્વાદશનામ સ્તોત્રમ્)
કાર્તવીર્યાર્જુનો  નામ રાજા બાહુસહસ્રવાન્ ।
તસ્ય સઙ્કીર્તયેન્નામ કલ્ય ઉત્થાય માનવઃ ।
ન તસ્યવિત્તનાશસ્યાનષ્ટં ચ લભતે પુનઃ॥ ૧૩॥

વસ્તુ ચોરી સે રક્ષા -
તિસ્ત્રોભાર્યાકફલ્લસ્યદાયિનીમોહિની સતી । (દાહિનીમોહિની)
તાસાં સ્મરણમાત્રેણ ચૌરો ગચ્છતિ નિષ્ફલઃ॥ ૧૪॥

સર્પભયનાશાર્થમ્ -
સર્પાપસર્પં ભદ્રં તે દૂરં ગચ્છ મહાવિષઃ ।
જનમેજયસ્ય યજ્ઞાન્તે આસ્તિકઃ વચનસ્મર॥ ૧૫॥

સુખશયનાર્થમ્ -
જલે રક્ષતુ વારાહ સ્થલે રક્ષતુ વામનઃ ।
અટવ્યાં નારસિંહઞ્ચ   સર્વતોઽવતુ કેશવ॥ ૧૭॥

ક્લેશ ક્ષયાર્થમ્ -
કૃષ્ણાય વાસુદેવાય હરયે પરમાત્મને ।
પ્રણતઃ ક્લેશનાશાય ગોવિન્દાય નમો નમઃ॥ ૧૮॥

ભોજન પ્રાપ્ત્યર્થમ્ -

ગચ્છ ગૌતમ શીઘ્રં ચ ગ્રામેષુ નગરેષુ ચ ।
આસનં ભોજનં યાનં સર્વં મે પરિકલ્પય॥ ૧૯॥
॥ ઇતિ સુપ્રભાતમ્॥

